
లవనీసతీపరిగ్రహార్థసమర్థులు,

పరిచరప్రహ్లాదనిరతగుణులు,

ప్రకటపదక్రమప్రాగల్భ్యనిరతులు

పరపక్షఖండనప్రౌఢమతులు,

ఖరదూషణక్షయంకరశక్తియుక్తులు,

కృష్ణవర్త్మాధికకృత్యపరులు,



	 







	తే.	
కలితసర్వజ్ఞవిగ్రహుల్, కలిమలాప

కర్షణోదీర్ఘసద్ధర్మకర్మవరులు,

నగుచు శ్రీవిష్ణుమూర్తుల ననుకరించి

వెలయుచుందురు తత్పురి విప్రవరులు.

	ఉ.	
ధీరులు దోషదూరులు సుధీజనసంస్తవనీయసద్గుణా

దారు లుదారు లాహవజితప్రతివీరు లపూర్వనిత్యశృం

గారులు శూరు లుజ్ఝితవికారులు వార్ధిగభీరు లంగనా

మారులు శక్తినిర్జితకుమారులు రాజకుమారు లప్పురిన్.

	క.	
ధనదులు పుణ్యజనేశులు

ననవరతశివాభినందితాత్ములు నరవా

హనులు నిధిపతు లుదారు ల

య్యును గారు కుబేరు లచట నుండెడివైశ్యుల్.

	సీ.	
మధుషట్పదంబుల మధుపానభూములు

రాజకీరంబుల రచ్చపట్లు

పుంస్కోకిలంబుల భోజనశాలలు

మలయానిలంబులు మలయు నెడలు,

నవమయూరంబుల నాట్యరంగంబులు,

మకరకేతను సభామండపములు

విటవిటీజనముల విరుల చప్పరములు

మధులక్ష్మి నైపధ్యమందిరములు,



	 







	తే.	
అల వసంతుని లీలావిహారసీమ

లిట్టలం బగు వలపుల పుట్టినిండ్లు

		 ఈ పేజీలో చివరి మార్పు 18 జనవరి 2021న 21:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

